
Annotasiya. Mazkur maqolada oliy ta’lim muassasalarida bo‘lajak texnologik ta’lim
o‘qituvchilarining kasbiy-metodik kompetentligini loyihalashtirishga doir ma’lumotlar bayon
qilingan. Shuningdek, o‘quv jarayonini loyihalashtirish, uni amalga oshirish bosqichlari, bo‘lajak
texnologiya o‘qituvchilarining kasbiy-metodik tizimi komponentlari to‘g‘risida ma’lumotlar berilgan.

Tayanch so‘zlar: oliy ta’lim, texnologiya, yondashuv, kompetentlik, loyihalashtirish, tizim,
komponent.

Аннотация. В данной статье изложена информация о проектировании професси-
онально-методической компетентности будущих учителей технологического образова-
ния в высших образовательных учреждениях. Кроме того, дана информация о проекти-
ровании образовательного процесса, этапах его реализации, компонентах профессио-
нально-методической системы будущих учителей технологии.

Ключевые слова: высшее образование, технология, подход, компетентность,
проектирование, система, компонент.

Abstract. This article provides information on the design of professional and methodolo-
gical competence of future teachers of technological education in higher educational institutions.
Information is also provided on the design of the educational process, the stages of its
implementation, and the components of the professional and methodological system of future
technology teachers.

Key words: higher education, technology, approach, competence, design, system,

Kirish. Oliy ta’lim tizimida bo‘lajak texnologiya o‘qituvchilarining kasbiy metodik
tayyorgarlik ishlarini loyihalashtirishga zamonaviy yondashuvlardan foydalanishga keng
e’tibor qaratilmoqda. Oliy ta’lim muassasalari o‘quv jarayonida bo‘lajak texnologik ta’lim
o‘qituvchilarining kasbiy metodik tizimini loyihalashtirish o‘quv jarayoni maqsad va
vazifalarini belgilash, kutiladigan natijani belgilash, mashg‘ulotlarda foydalaniladigan o‘qitish
shakli, metodlari va vositalarini belgilab olish, ta’lim oluvchilarni nazorat va baholash
tartibini belgilashni nazarda tutadi.

Asosiy qism. O‘zbekiston Respublikasining 2024-yil 1-fevraldagi «Pedagogning
maqoim to‘g‘risida»gi Qonunida «ta’lim-tarbiya jarayoni ishtirokchilarining sha’ni, qadr-
qimmati va ishchanlik obro‘sini hurmat qilishi, o‘quv mashg‘ulotlarini o‘quv dasturlari va
davlat ta’lim standartlariga muvofiq sifatli o‘tkazishi, o‘quv mashg‘ulotlari davomida ta’lim



oluvchilarning bilim darajasini oshirish uchun zarur choralar ko‘rishi, axborot-
kommunikatsiya texnologiyalaridan, o‘qitish va tarbiyaning ilg‘or hamda innovatsion
shakllari va usullaridan foydalanishi» kabi qator majburiyatlar belgilanadi. Pedagogika
oliy ta’lim muassasasi texnologik ta’limi yo‘nalishi bo‘lajak texnologiya o‘qituvchilarining
kasbiy metodik tayyorgarlik ishlari tizimini takomillashtirish uning strukturasiga innovatsion
o‘zgarishlarni kiritishni nazarda tutadi. Bo‘lajak texnologiya o‘qituvchilari o‘rganadigan
barcha kurslarda ilmiy tadqiqot elementlarini qamrab oluvchi, fanlararo dasturni ishlab
chiqish va joriy etish orqali amalga oshirilishi kerak. Oliy ta‘lim muassasasida bo‘lajak
mutaxassisning kasbiy-metodik tayyorgarlash kompleks tizimini loyihalashtirish
o‘qituvchilarini uzluksiz, butun ta‘lim olish davri davomida tayyorlashning ijodiy yo‘nalgan-
ligini amalga oshirishga imkon beruvchi o‘qitish shakllari, metodlari va texnologiyalaridan
samarali foydalanishni talab etadi.

O.A.Qo‘ysinovning «Kompetentli yondashuv asosida bo‘lajak o‘qituvchilarning kasbiy-
pedagogik ijodkorligini  rivojlantirish texnologiyalari» mavzusidagi doktorlik dissertatsiyasida
bo‘lajak kasb ta’limi o‘qituvchilarining kasbiy-pedagogik ijodkorligini rivojlantirishga qaratilgan
pedagogik, texnik-texnologik integrativ topshiriqlarni bajarish metodlari (variantlarni tanlash,
morfologik tahlil, dixotomiya, sinektika, tizimli operator, ixtirochilik masalalarini yechish algoritmi,
modellashtirish)ni qo‘llash interfaol ta’lim texnologiyalari («SMART texnology», CASE study)
va didaktik vositalari («IQ» testlari, muammoli videotopshiriqlar tizimi, muammoli va ijodiy
mashqlar) asosida takomillashtirilganligi yoritilgan [4]. L.Z.Zaripovning «Kredit-modul tizimi
asosida bo‘lajak texnologiya o‘qituvchilari kasbiy tayyorgarligini takomillashtirish» mavzusidagi
doktorlik dissertatsiyasida bo‘lajak texnologiya o‘qituvchilarining kasbiy tayyorgarligini
rivojlantirishning pedagogik imkoniyatlari ilmiy-texnologik jarayonning indistrial bosqichidan yangi
davrga o‘tish, bilimlarning yaxlit tasavvurini shakllantirish va madaniy jihatdan mos keladigan
tranformatsion faoliyat tajribasini hamda kasbiy tayyorlashning tadqiqot jarayonlarini bosqichlarga
ajratish va ijobiy tendensiyalarini uyg‘un aniqlash, shaxsiy xususiyatlari, sifatlari va tajribasini
integratsiyalash asosida aniqlashtirilgan, bo‘lajak texnologiya o‘qituvchilarining kasbiy
tayyorgarligini takomillashtirishning tashkiliy-tuzilmaviy modeli kasbiy faoliyat funksiyalarining
motivatsion, intellektual, amaliy, hissiy-irodaviy, tarkibiy qismlarining o‘zaro aloqadorligi hamda
kasbiy faoliyat natijalarining reproduktiv, produktiv va kreativ darajalari uzviyligini adekvat ta‘minlash
bosqichlarini ta’lim bloklari va o‘quv fanlari darajasiga moslashtirish asosida takomillashtirilganligiga
doir ma’lumotlar bayon qilingan [5]. M.M.Yusupovning «Bo‘lajak texnologik ta’lim o‘qituvchilarini
o‘quv jarayoni natijalarini baholashga o‘rgatish metodikasi» mavzusidagi dissertatsiyasida oliy
ta’lim tizimida (o‘quv maqsadlari, mazmuni, ta’lim jarayoni) bo‘lajak texnologik ta’lim o‘qituvchilariga
ta’lim oluvchilarning o‘quv jarayoni natijalari (psixologik, intellektual imkoniyatlari, ma’naviy-
axloqiy sifatlari)ni baholashga o‘rgatishning shaxsga yo‘naltirilgan yondashuv asosida ijtimoiy-
pedagogik, kasbiy ehtiyoj va qiziqishlarini etiborga oluvchi psixologik, tayanch va fanga oid
kompetensiyalarini rivojlantirishning didaktik, auditoriya va auditoriyadan tashqari mashg‘ulotlarini
tashkil etishning metodik imkoniyatlari takomillashtirilganligi yoritilgan [3].

Oliy ta’lim muassasalarida bo‘lajak texnologiya o‘qituvchilarining kasbiy-metodik
kompetentligini rivojlantirishga ta’limning dastlabki bosqichlaridan boshlab, e’tibor qaratish
muhim ahamiyat kasb etadi. Kasbiy-metodik kompetentligini rivojlantirishda talabalarning
qiziqishi, intilishi, faolligi, o‘zlashtirishi, egallashi, o‘quv mahoratlarning shakllanishi kabi
fazilatli xususiyatlar dinamikasi mahoratli o‘qituvchilar tayyorlash tizim faolitida muhim
rol o‘ynaydi. Tahlil metodi asosida texnologiya fani o‘qitish metodikasiga doir darslik,
o‘quv qo‘llanmalar, ilmiy-metodik adabiyotlar tizimli tahlil qilingan va ilg‘or pedagogik
tajribalar o‘rganilib, fikrlar mujassamlashtirildi. Kuzatish metodi asosida umumta’lim
maktablari, kasb-hunar maktablari, oliy ta’lim muassasalarida texnologiya fanini tashkil
qilinishi va dars mashg‘ulotlarini o‘tkazish jarayoni kuzatildi. Taqqoslash metodi asosida



texnologiya fani mashg‘ulotlarida innovatsion texnologiya, dasturiy vositalaridan
foydalanishning metodik asoslari va ular asosida o‘qitishning didaktik imkoniyatlari
taqqoslandi. Eksperiment (tajriba) metodi asosida umumta’lim maktablari, kasb-hunar
kollejarida ta’lim jarayonini tashkil qilishga doir amaldagi me‘yoriy hujjatlar va ta’lim
muassasalarida faoliyat olib borayotgan ilg‘or tajribaga ega bo‘lgan o‘qituvchilarning
tajribalari o‘rganildi, fizika, kimyo, biologiya, ekologiya, geografiya kabi fanlardan kompyuter
dasturlari asosida tayyorlangan taqdimot materiallari, qurilmalarda boradigan jarayonlar
animatsiyalari, o‘quv filmlari, multimediali elektron qo‘llanmalar, ma’ruzalarning elektron
nusxalaridan foydalanib, nazariy va amaliy mashg‘ulotlar tashkil qilindi va o‘tkazildi.

Respublikamizda oliy ta’lim tizimini xalqaro standartlar asosida takomillashtirish orqali har
tomonlama yetuk, barkamol, ijodkor, kreativ fikrlay oladigan, irodali, faol va tashabbuskor kadrlarni
tayyorlashga katta e’tibor berilmoqda. Hozirgi kunda insoniyatning asosiy maqsadi - har qanday
yo‘l bilan maksimal natijaga erishish bo‘lgan ilmiy-texnologik jarayonning industrial bosqichidan
yangi davrga o‘tishdir [5]. Texnologik ta’limning minimal mazmuni kasblar va texnologiyalar dunyosi
haqidagi bilimlar, yaxlit tasavvurni shakllantirish, o‘quvchilar tomonidan insonning madaniy jihatdan
mos keladigan transformatsion faoliyat tajribasini rivojlantirishga yordam berishdir. Shuning uchun
texnologiya o‘qituvchilarini tayyorlashga alohida talablar qo‘yiladi. Oliy ta’lim muassasalarida
«Texnologik ta’lim» yo‘nalishi bo‘yicha kasbiy kompetentligi rivojlangan o‘qituvchilar tayyorlashda
o‘quv jarayonini tizimli tashkil qilish, o‘quv rejasidagi fanlarga muvofiq o‘quv dasturlari bo‘yicha
asosiy va zaruriy bo‘lgan o‘quv materiallarni egallashlari, mashg‘ulotda bayon qilinadigan material
hajmi, o‘quv vaqti hajmi, o‘zlashtirilishi kerak bo‘lgan haqiqiy o‘zlashtirgan material, yo‘qotilgan
material va shu kabi ko‘rsatkichlarni asosli ravishda olish kerak bular ekan. Buning uchun, albatta,
nazariy va amaliy o‘quv jarayoni, qolaversa, butun o‘quv jarayoni imkon qadar detallarga bo‘lib,
oldingiga shu bo‘laklar uchun mezon tanlab, yuqoridagi ko‘rsatkichlar qiymatini miqdoriy ko‘rinishda
olib, so‘ngra butun jarayon uchun katta hajmdagi tadqiqot natijalar qayta ishlanib ko‘rsatkichlar
qiymatlarini tanlashga taqdim etilsa va shu asosda o‘quv reja va dasturlari tuzilsagina, o‘quv
jarayoni tashkil qilish va boshqarish jarayonida haqiqiy samara ko‘rinar ekan. Bunda asosiy
kalitlar ekspertlar va mezon tanlashda xatolikka yo‘l qo‘ymaslik kerak. Bu fikrni yuqoridagi detallar
hamda ko‘rib chiqilgan jarayon tasdiqlab turibdi.

Kasbiy kompetentlik – mutaxassis tomonidan kasbiy faoliyatni amalga oshirish
uchun zarur bo‘lgan bilim, ko‘nikma va malakalarning egallanishi hamda ularni amalda
yuqori darajada qo‘llay olishidir. Kasbiy kompetentlik mutaxassis tomonidan alohida
bilim, malakalarning egallanishini emas, balki har bir mustaqil yo‘nalish bo‘yicha integrativ
bilimlar va harakatlarning o‘zlashtirilishini nazarda tutadi. Shuningdek, kompetensiya
mutaxassislik bilimlarini doimo boyitib borishni, yangi axborotlarni o‘rganishni, muhim
ijtimoiy talablarni anglay olishni, yangi ma’lumotlarni izlab topish, ularni qayta ishlash va
o‘z faoliyatida qo‘llay bilishni taqozo etadi [1]. «Texnologik ta’lim» yo‘nalishi bo‘yicha
kadrlar tayyorlaydigan oliy ta’lim o‘qituvchilarining kasbiy metodik tayyorgarlik ishlarini
takomillashtirishni loyihalashtirish dolzarb masalalardan hisoblanadi. Bo‘lajak
o‘qituvchilarining kasbiy metodik tayyorgarlik ishlari pedagogik tizimi barcha
komponentlarini bugungi kadrlar bozori ehtiyojlarini inobatga olgan holda takomillashtirish
ta‘lim tizimi oldida turgan muhim masalalardan biridir. B.X.Xodjaev izlanishlari natijasida,
o‘quv jarayonini loyihalashtirishda ta’lim mazmunini, maqsadini, kutilayotgan natijani
to‘g‘ri belgilash, ta’lim metodlari, shakllari va vositalarini to‘g‘ri tanlash, talabalarning
kompetensiyalarini baholash mezonlarini ishlab chiqish, mashg‘ulotga ajratilgan vaqt
ichida ularni to‘g‘ri amalga oshirish maqsadga muvofiq deb keltirib o‘tadi [2].

Ta’lim jarayonini loyihalash qonuniyatlari: 1) ta’lim jarayonini loyihalash samaradorligi
barcha tarkibiy qismlar (texnologik jarayon, texnologik jarayonni boshqarish, vosita,
axborot, ijtimoiy-iqtisodiy ta’minot)ning loyihada maqsadga muvofiq yoritilishi bilan
ta’minlanadi; 2) ta’limning texnologik vositalari talabalarning individual xususiyatlariga



bog‘liq holda tanlanadi; 3) loyihalash strategiyalari pedagogning individual uslubiga muvofiq
tanlanadi; 4) loyihalash sifati teskari aloqa (pedagog va talaba o‘rtasidagi) ko‘lami,
loyihalash mazmuni hamda barcha omillar samaradorligiga bog‘liq.

O‘quv jarayonlarini loyihalashtirishda ta‘lim mazmunini, ta’lim maqsadi, kutilayotgan
natijani to‘g‘ri belgilash, ta’lim metodlari, shakllari va vositalarini to‘g‘ri tanlash,
talabalarning kompetensiyalarini baholashning aniq mezonlarini oldindan ishlab chiqish,
mashg‘ulotga ajratilgan vaqt ichida ularni to‘g‘ri amalga oshirish va bir-biri bilan
uyg‘unlashuviga e’tiborni qaratish maqsadga muvofiq sanaladi [6]. Oliy ta’lim
muassasalarida o‘quv jarayonini tashkil qilishda bo‘lajak texnologik ta‘lim o‘qituvchi-
larining kasbiy-metodik tizimini ishlab chiqishda malaka talablari asosida o‘quv rejada
mavjud fanlar mazmunini zamonaviy o‘quv materiallarini boyitish, o‘quv jarayonida
innovatsion hamda raqamli ta’lim texnologiyalaridan foydalanish, mashg‘ulotlarda
muammoli topshiriqlardan foydalanish, virtual laboratoriya ishlaridan bajarish,
mashg‘ulotlarni zamonaviy texnika, texnologiyalar vositasida o‘tkazishga e’tibor qaratish
talab etiladi. Bunday vazifalarni hal qilishda turli pedagogik yondashuvlardan foydalanish,
bo‘lajak o‘qituvchilarning mantiqiy tafakkurini rivojlantirishga mo‘jallangan kasbiy-metodik
tizimini yaratishga alohida e’tibor qaratish talab etiladi. Bo‘lajak texnologik ta’lim
o‘qituvchilarining kasbiy-metodik tizimini komponentlari o‘quv jarayoni funksional tizim
faoliyatini muvofiqlashtirishdan kelib chiqgan holda, uning komponentlari maqsad,
mazmun, yondashuvlar, tamoyillar, metodlar, texnologiya va metodlar, vositalar, o‘qituvchi
faoliyati, talaba faoliyati tashkil topgan. Kasbiy-metodik tizimni takomillashtirish ko‘p
bosqichli davomiy jarayon bo‘lib, texnologiya ta’limi o‘qituvchilarini nazariy tayyorlashda
qaysi yo‘nalishda bo‘lishdan qa’tiy nazar, talabalar bilim faoliyati samarasini oshirishga
ta’sir qiluvchi omillardan biri hisoblanadi.

Xulosa. Bo‘lajak texnologiya o‘qituvchilarning kasbiy-metodik tizimi o‘quv jarayoni
komponentlar tizimi o‘zlashtirish faoliyatini yuqori samaraga erishish uchun barcha
harakatlar ilmiy, texnik, asoslash, tanlash kabi ishlarni amalga oshirish talab etiladi.
Buning uchun, avvalo, bo‘lajak texnologiya ta’limi o‘qituvchilarini tayyorlash mobaynida
kasbiy kompetensiyalarni rivojlantirishda innovatsion texnologiyalardan foydalanishga
e’tibor qaratish, mashg‘ulotlarda zamonaviy texnika va texnologiyalardan samarali
foydalana olish asosida amalga oshirish lozim bo‘ladi.

